
Аилацәажәара 

А ҟ ә а , 
м а р т 

15-16 рҽны 

Афырхацәа ргәалашәара

Абарҭ амшқәа рзы Аԥсны иа-
хьабалак иазгәарҭеит марттәи 

ажәылара 30 шықәса ахыҵра.
1993 шықәса март 15 азы 

ҳархәҭақәа Гәымсҭа аӡиас ирны, 
Аҟәа азааигәара аҵакы змаз 
ахәы ҳаракырақәа ааныркылеит. 
Амотохысратә ҟәшақәа Гәымсҭа 
аӡиас ахәҭақәак ирырыр акәын, 
аӷа аԥхьатәи ихырӷәӷәарҭақәа 
шьҭыхны, Аҟәа ахақәи ҭтәразы 
ажәылара  иацырҵарц . Аха 
март 16 азы излагаз ажәылара 
ақәҿиара амоуит. Ишьаарҵәыраз 
аидысларақәа рышьҭахь, март 17-
18 рзы ҳархәҭақәа хьамҵыр ада 
ԥсыхәа ҟамлеит.

Аҟәа ахақәиҭ тәразы марттәи 
а ж ә ы л а р а  а и б а ш ь р а  а а н 
зегьраасҭа ихьанҭаз, ацәыӡ дуқәа 
зцыз жәыла рахеит. Иҭахеит 222-
ҩык, шәҩыла ахәрақәа роуит, 23-
ҩык хабарда ибжьаӡит.

М а р т  1 6  а з ы  1 9 9 2 - 1 9 9 3 
шықәсқәа рзы Аԥсны жәлар 
Рџьынџь тәылатә еибашьра аан 
Аҟәа ахақәиҭ тәразы марттәи 
ажәылараан иҭахаз ргәалашәара 
иазкны Ахьӡ-Аԥша абаҟаҿы 
ашәҭқәа шьҭарҵеит.

Уа х ь и н е и т А ԥ с н ы  Ах а д а 
ихаҭыԥуаҩ Бадра Гәынба, Аԥыза-
министр Алеқсандр Анқәаб, 
Аԥсны Ахада Иусбарҭа анапхгаҩы 
Џьансыхә Нанба, Аԥыза-министр 
ихаҭыԥуаҩ, афинанс қәа рми-
нистр Владимир Делба, Аԥсны 
и ҟ о у  Ур ы с т ә ы л а  а ц ҳ а р а -
жәҳәаҩ Михаил Шургалин, аи-
башьра аветеранцәа, хатәгәа-
ԥхарала аибашьцәа, Жәлар 
Реизара адепутатцәа, Аиҳабыра 
иалоу, Аԥсны ауаажә ларратә, 
а п о л и т и к а т ә  е и ҿ к а  а р а қ ә а 
рхаҭарнакцәа.

Ишазгәаҳҭахьоу аиԥш, абарҭ 
амшқәа рзы марттәи ажәылара 
иазкны еиуеиԥшым аусмҩа-
ԥ г а т ә қ ә а  н а г ӡ а н , е и ҿ к а а н 
аиԥыларақәа.

Убас Владислав Арӡынба ихьӡ 
зху Аибашьра Ахьӡ-Аԥша амузеи 
аҟны иаартын Аҟәа ахақәиҭтәразы 
март тәи ажәылараан иҭахаз 
рфотоҭы хымҭақәа рцәыргақәҵа.

«Иахьа ҳарҭ зегьы ҳаизеит 
Аԥсадгьыл ахьчаҩцәа ҳгәалаҳа-
ршәарц. Абраҟа ижәбоит иҭахаз 
аибашьцәа рфотосахьақәа, иара 
убас ҳара зсахьақәа ҳамам 
рсиақәа. Абри инаваргыланы 
араҟа ицәыргоуп убасҟан Мрагы-
ларатәи афронт аҟны иҭахаз 
рсахьа қәагьы», – лҳәеит амузеи 
аиҳабы Мзиа Беиа.

А и ԥ ы л а р а ҿ ы  и қ ә г ы л е и т 
Аҟәа ақалақь ахадара аиҳабы 
ихаҭыԥуаҩ Авҭандил Сурма ниӡе, 
афило логиатә ҭҵаара дыррақәа 
рдоктор Лили Ҳагба, ашәарҭадара 
Ахеилак амаӡаныҟәгаҩ Сер-
геи Шамба, видеола ааԥхьара 
ааишьҭит Аԥсны Афырхаҵа Аслан 
Кобахиа.

С .Ҷ а н б а  и х ь ӡ  з ху А ԥ су а 
ҳәынҭқарратә драматә театр 
аҟнгьы еиҿкаан афотоцәыргақәҵа. 
Уахь инаган марттәи ажәылара 
иалахәыз рфотосахьақәа 50. Урҭ 
авторс дрымоуп еицырдыруа 
арратә фотокор респондент Вита-
ли Қьецба.

Иара убас иқәгылеит аибашьра 
аан иҭахаз ргәалашәара иазкыз 
ашәақәа назыгӡаз Аԥсны Аҳәынҭ-
қарратә хортә капелла. 

Анаҩс идырбан Анзор Мықәба 

ипиеса иалхны арежисиор Ма-
дина Аргәын иқәлыргылаз аспек-
такль «Гәымсҭатәи абаллада».

Март 16 азы аҿар, ажәылара 
хықәкыла иалахәыз аибашьра 
авете ранцәа ашәҭқәа шьҭарҵеит 
Аҟәатәи абаталион аибашьцәа 
рбаҟаҿы.

А н а ҩ с а н ,  у р ҭ  ш ь а п ы л а 
рҿынархеит Аԥсны Раԥхьатәи 
Ахада Владислав Арӡынба Имемо-
риалтә комплекс ашҟа, инышәы-
нҭраҿы ашәҭқәа шьҭарҵеит.

Аҟәатәи абаталион аибашьцәа 
рбаҟа аҿаԥхьа ргәалашәарақәа 
рыла иқәгылеит Аԥсны Афырхаҵа,  
Аҟәатәи абаталион акомандир 
Сергеи Матосиан, аибашьра аве-
теран, Леон иорден занашьоу Ро-
ман Ӷәынџьиа.

Аҳҭны-қалақь ахадара аҿари 
аспорти русқәа рзы аусбарҭеи, 
аҵарадырра аусбарҭеи, Аҟәатәи 
и р е и ҳ а у  а з е и ԥ ш а  р  х ә ҭ а т ә 
командатә ҵараиурҭеи марттәи 
ажәылара 30 шықәса ахыҵра 
иазкны агәала шәаратә ак-
циа мҩаԥыргеит. Уи иалахәын 
Аҟәатәи ашколқәа рҵаҩцәа, 
арратә ҵараиурҭа акурсантцәа. 
Урҭ ашәҭқәа шьҭар ҵеит Аҩадатәи 
Гәымсҭатәи ацҳаҿы иҟоу Амемо-
риал ашьапаҿы.

Аԥсны жәлар Рџьынџьтәылатә 
еибашьра аан Гәымсҭа аӡиас 
аԥшаҳәа ала имҩасуан Гәымсҭатәи 
афронт ацәаҳәа, араҟа имҩа-
ԥысуан аидыслара ӷәӷәаӡақәа. 

Афронт иаԥныз Аладатәи Ешы-
ра ақыҭан имҩаԥысит агәала-
шәаратә усмҩаԥгатә. Еизаз 
минуҭктәи аҿымҭрала ҳаҭыр 
ақәырҵеит иҭахаз аибашьцәа 
ргәалашәара. Ашкол хәыҷқәа, 
аҵаҩцәа аибашьра иазку ажәеин-
раалақәа ирыԥхьеит, марттәи 
ажәылара иалахәыз аветеранцәа 
ргәалашәарақәа ирзааҭгылеит. 
Аԥсны Раԥхьатәи Ахада Владислав 
Арӡынба Имемориал ашьапаҿы 
иқәыргылаз аекран ала идырбан 
1993 шықәса марттәи ахҭысқәа 
ирызкыз авидеохроника. 

Амширақәа
А л ы қ ь с а  Го г ә у а

Аԥсны Ахада Ас лан Бжьа -
ниа Аԥсны жәлар рышә ҟәыҩҩы 
Алықьса Гогәуа Имшира идины­
ҳәалеит. Уаҟа иазгәаҭоуп: 

Ҳаҭыр зқәу Алықьса Ноча-иԥа! 
Гәык-ԥсык  ала  ишәыдыс-

ныҳәалоит Шәирамш. 
Шәара, зырҿиара Аԥснеиԥш, уи 

анҭыҵгьы еицырдыруа шәҟәы-
ҩҩуп, ҳаамҭазтәи классикуп, 
зажәа акрылнадо уаажә ларратә 
усзуҩуп. Ахә ашьара уадаҩуп 
иахьатәи аԥсуа литература, 
иахьатәи аԥсуа бызшәа аҿиа-
раҿы Шәара шәла галамҭа. 

Ш ә а р а  ш ә ы р ҿ и а р а  з е -
гьы ибзиа ӡаны ианыԥ шуеит 
даҽакы иалам ҩашьо, иҷыдоу 
аԥсуа милаҭтә хәыцшьа, ҳмилаҭ 
ирҟазшьоу аԥсҭа зааратә фи-
лософиа. Аԥсуа цәа рыҟәнуп 
шәҩымҭа ссирқәа бырлашҵас 
иргәы лаԥсоу ақәыԥшра, аҿара, 
абзиабара ахаҿ сахьақәа. Амҽхак 
ҭбаауп, иҵаулоуп ҟазара дула 
иаашәырԥшуа азаҵәра, ажәра, 
аиԥырҵра атема.   

Шәара шәажәа бжьқәа, шәпо-

вестқәа, шәроманқәа, ҷыдала, 
ароман-раԥсодиа «Асду» аԥсуа 
литература акырӡа изырбе-
иаз, аԥсуа ажәа аҵакы ҳаразкыз 
аԥҵам ҭақәоуп. Алықьса Ноча-
иԥа, Шәирамш аҽны ишәзеи -
ӷьасшьарц сҭахуп ақәра ду, 
агәабзиара, агәамч, ишәыгы-
мзааит аринахысгьы арҿиаратә 
гәазыҳәара. 

В и а ч ес л а в  Ч р ы г б а 
Аԥсны Ахада Аслан Бжьа-

ниа афило логиатә ҭ ҵаара­
дыррақәа  рдоктор, Аԥсны 
а ҭ ҵ а а р а  д ы р р а қ ә а  Р а к а -
д е ма академик, астратегиатә 
ҭҵаарақәа Рцентр аиҳабы Виа-
чеслав Чрыгба Имшира идины­
ҳәалеит. Уаҟа иазгәаҭоуп: 

« Ҳ а ҭ ы р  з қ ә у  В и а ч е с -
л а в  Андреи-иԥа! Гәык-ԥсыкала 
ишәыдысныҳәалоит Шәымшира! 

А д у н е и  а ҿ ы  е и ц ы р д ы руа 
аҵарауаҩ, Шәара Аԥсны жәлар 
рымаҵ жәуеит ауаажә ларратә, 
аҳәынҭқарратә усзуҩк иаҳасабала, 
ш ә ы м ч - ш ә ы л ш а р а  ӷ ә ӷ ә а л а 
иадышәҵоит Аԥсны аҳәынҭ қарра 
аинте ресқәа рыхьчара.

Шәлагаламҭа  ду уп  Аԥсни 
аҳәаанырцәтәи аҳәынҭқаррақәеи 
рдипломатиатә, реиҩызаратә 
еизыҟа заашьақәа рырҿиараҿы. 

Гәыкала ҳаҭыр ақәҵатәуп Аԥсны 
иазку аҭҵаарадырратә, аҭоурыхтә 
иашара азҵаарақәа ааԥсарада 
ирзыҟашәҵо ахшыҩзышьҭра, 
и а р а  у б а с  а у а а ж ә л а р р а т ә , 
аиҿкааратә, аҳәынҭқарратә 
усура аганахьала аҭҵааҩцәа 
қ ә ы ԥ ш ц ә а  р а з ы ҟ а ҵ а р а , 
аԥсуа бызшәеи алите ратуреи 
реиқәырхара, рырҿиара». 

Аҳәынҭқарра Ахада аҵарауаҩ 
изеиӷьишьеит ақәҿиарақәа , 
агәабзиара, абзиарақәа зегьы.

Аԥсны Ахада дидикылеит

Хәажәкырамза 20 азы Аԥсны 
Аҳәынҭқарра Ахада Аслан Бжьа-
ниа Аԥсны Аҳәынҭ қарраҟны 
иҟоу Урыстәылатәи Афедерациа 
Ацҳара жәҳәаҩ Михаил Шурга-
лин дидикылеит.  Аиԥылараҟны 
и р ы л а   ц ә а ж ә е и т  ҩ - т ә ы л а к 

рыдәны ҟа  по литикатә усеицураҿы 
жәларб жьаратәи амшхәаԥштә 
иактуалтәу азҵаарақәа. Аиԥылара 
далахәын  Ацҳара   жәҳәарҭа 
абжьгаҩ-ацҳара жәҳәаҩ Мақсим 
Литвинов.

О х ә р е и 
и а ӡ р ы ж ә ы з

Аҧсны Аџьынџьтәылатә еи-
башьра мҵысыцызт, аха 
аҭагылазаашьа даараӡа 

иуадаҩын. Убри аҟнытә, Аҧсны 
анапхгара рықәҵарала аус ауан 
«Ауааҧсыра рхымҩаҧгашьа ҷыда 
арежим». Уи аҧҟара  ақәныҟәаразы, 
иаҭахын аиҿкааратә усура. Аҧсны 
азин хьчаратә усбарҭақәа апори-
адок ахыла ҧшразы имҩаҧыргоз 
аусураҿы ирывагылон, ацхыраа-
ра рырҭон аҩнуҵҟатәи архәҭақәа  
рполк аруаагьы. Аҧсны мрагы-
ларатәи ахәҭаҿы, Охәреитәи 
арратә гарнизон аҟны аррамаҵура 
иахысуази амилициа аусзуҩцәеи 
еилахәны Охәреии Гәдааи 
ахырҕә ҕәа рҭақәа еиҿкааны  
апостқәа ҟаҵаны амҩаду аҟны 
имҩасуаз амашьы нақәа аанкыла-
ны игәарҭон. Очамчыратәи ачаи 
фабрика, ача зауад, араион Аха-
дара уҳәа акрызҵазкуаз аҭыҧқәа 
ирхылаҧшуан. Аӡиасқәа Аалӡгеи 
Мықәи ирхыз ацҳақәа ракәзар, 
ақырҭқәа алаҕәым рыҵаҵаны 
ишрымаз гәарҭахьан, ашәарҭара 
аҧдырҟәҟәаахьан. Еилкаан урҭ 
ацҳақәа ҧыржәарц ргәы ишҭаз. Уи 
нахыс ацҳақәагьы рылаҧш рхын.

Охәреитәи апост аҟны ес-
нагь агәҽанызаара аҭахын. Из-
бан акәзар, Қырҭтәылантә Егры 
аҳәаа иахысны Аҧсны иалалон 
еиуеиҧшым агәыҧқәа, урҭ рахьтә 
иҟан абџьарла еиқәныхызгьы. 
Амашьы нақәа раанкылараан 
шәыблак ухазар акәын. Еиҳарак 
рхашәа хы рымбо рҽыҟарҵон 
«Мхедриони» еиуаз. Урҭ ана-
ара игәарҭахьан, рыӡбахәгьы 
раҳахьан.

Охәреитәи агарнизон аиҳабы, 
а к а п и т а н  Х ә ы х ә ы т  Б г а н -
б а инапаҵаҟа иҟаз иҩызцәеи 
иареи рзы аҭагылазаашьа ҷыда 
ахылаҧшра мариамызт, аха 
руалҧшьа нарыгӡон. Зныкымкәа 
абџьарла еиқәныхыз зҭатәаз  
амашьынақәа  ааныркыла -
хьан, рабџьар қәагьы рымырх-
хьан. Хә.Бганба дзықәгәыҕуаз 
раҧхьа игылаз иреиуан Гиви   
Ҭуқиа, Шьаруан Леҧсаиа, Рустем 
Цәышба.

Арратә гарнизон аҟны амаҵ 
зуаз Аҧсны аҵеицәа рнапынҵа 
аҭакҧхықәра ду ацын. Урҭ зегьы 
еидызкылоз Аҧсадгьыл абзиаба-
ра акәын. Охәреи акәша-мыкәша 
иналаршә-ааларшә ахысы бжьқәа 
галон. Ар рымаҭәа рышәӡамкәа 
абџьар зкыз агәыҧқәа аҭагыла-
заашьа дыруадаҩуан. Ақырҭқәа 
рхымҩаҧгашьа ауаажәларра-
п о л и т и к а т ә  ҭ а г ы л а  з а а ш ь а 
еицәанатәуан. Қырҭтәылантә 
Аҧсныҟа иаауаз агәыҧқәа 
ирыхҟьаны ана-ара аҭыҧ змаз 
аидых хыларақәа, аиҿагыларақәа 
аҭынчра ашәарҭара иҭадыргылон. 
Қ ы р ҭ т ә ы л а  а ҩ н у ҵ ҟ а г ь ы 
аҭ а г ы  л а з а а ш ь а  ҭ ы ш ә ы н-
т ә а л а м ы з т .  А р и  а к ы р ӡ а 
иаҧырхаган Аҧсни Қырҭтәылеи 
р е и з ы  ҟ а з а а ш ь а . Ах ҭ ы с қ ә а 
рыҿиашьа шьақәна рҕәҕәон 
Аҧсны ақырҭқәеи аҧсуааи 

р е и ҿ а  г ы л а р а х ь  и ш к ы л н а -
гоз. Қырҭтәыла аҭагыла заашьа 
еиҳагьы иҽеимызт, ақырҭқәа 
рыҩнуҵҟа ашьа каҭәахьан, мчы-
ла дахыр ҳәахьан раҧхьатәи 
рхада Гамсахурдиа. Қырҭтәыла 
аамҭалатәи амчра анапаҿы 
иҟалахьан Е.Шеварднаӡе еиҳабыс 
дзауз Аҳәынҭсовет. Гамса хурдиа 
данахырҳәа ашьҭахь, уи идгыла-
ҩцәа ирышьҭазшәа аҽыҵгақәа 
ҧшааны, зинк ылымхӡакәа, 
ишаарым ҧыхьашәоз Аҧсныҟа 
рҿаархон архәҭа «Мхедриони» 
иалаз. Убасала ауп 1992 ш. август 
14 рзы Қырҭтәыла Аҳәынҭсовет 
архәҭақәа Аҧсны ишалалаз 
абџьарла еиқәных аибашьыгатә 
техника иацны. Иаалырҟьаны 
излаҧшьыргаз ала, ҿагыларак 
р ы м а ӡ а м к ә а  Га л н ӡ а  и а а -
ит, уантә амҩаду ианыр шәланы 
Очамчыраҟа амҩа иқәлеит. Ус, 
Охәреинтәи ахырҕәҕәарҭаҿынӡа 
иааӡеит. Апост аиҳабы Гиви  
Ҭурқиа иҩызцәеи иареи руал-

ҧшьа нарыгӡон. Ианынаҧш 
игәарҭеит аруаа рыла иҭәыз ав-
тобус «Икарус», уи иашьҭагылан 
аиба шьыга атанкқәа хҧа, агауби-
ца зыцраҳәаз БТР. Охәреи апост 
рҽаназааигәартә иаангылеит. Ав-
тобус иҭаз аруаа рҧыза ихьчаҩцәа 
ицны амашьына дынҭыҵын апост 
иахылаҧшуаз днарыдгылеит. 
«Дарбан араҟа еиҳабыс иҟоу?» 
– дҵааит иаразнак. «Сара соуп», – 
иҳәан Гиви Ҭурқиа аҭак наииҭеит. 
«Сара Чакветаӡе соуп, адҵа  сы-
моуп, ҳаиасроуп», – инациҵеит 
уи. «Шәаҳзоужьӡом, ус еиҧш ак-
гьы ҳаздырӡом, дыррак ҳамаӡам, 
насгьы ҳкомандир дыҟаӡам, да-
аиуеит», – иаразнак инапынҵа 
инақәыршәаны ҿааиҭит Гиви. «Ус 
анакәха, ҳааҧшуеит», – иҳәеит 
Чакветаӡе.

Дук мырҵыкәа автобус иҭаз 
аруаа ҭыҵит. Цәгьарак ргәы 
иҭаӡамшәа, аамыс ҭашәала рхы 
мҩаҧыргон, ҭынч ирацәажәон.

Ус, иаалырҟьаны «зегьы шәаб-
џьар шьҭашәҵа» ҳәа рыбжьы 
дыргеит, насгьы гәҽан ҵагас хыхь 
ихысит. Насҭха игылаз Шьару-
ан Леԥсаиеи Џьадон Қәҭелиеи 
ракәзаргьы, инақәыр ццакны 
хыхь ирханы рабџьар ҭдырҟьеит. 
Џ ь а д а н  а л и - ҧ с и  р ы б ж ь а-
ра ирымаз ркәылӡы машьына 
дынҭалеит, ахысра иаззыр хиозгьы 
днишьҭалеит. Ирхыкны ахысра иа-
лагеит. Ақырҭқәа руаӡәк акәылӡы 
машьына аҧхьа асаркьа ахьамоу 
иақәкны дхысит, хәба-фба хы 
ақәшәеит, насгьы уи ихысыз уахь 
иҿынаихоит дхаланы аграната 
ҭаижьырц. Аха уи аамҭазы рко-
мандир адҵа ииҭеит  ишьҭахьҟа 
дхынҳәырц. Нас  иҽааникылеит.

Убри аамҭа иалагӡаны ақырҭқәа 
ҩ - г ә ы ҧ к  р ы ҽ ш а н ы  а п о с т 
иакәшеит. Наҟ-ааҟ иааиҿа гылеит. 
Акыр еиҿыхон, аха ҳаҧсадгьыл 
ахьчаҩцәа урҭ рымч рықәхомызт, 
насгьы ирыкәшаны амацәаз 
иҭаркхьан. Убри аҟнытә, рабџьар 
шьҭарымҵар амуит.

Аҽны Охәреитәи апост иахыла-
ҧшуаз зегьы рытҟәеит. Иаарласны  
инарыдых хылаз Хәыхәыт Бганба 
иҩызцәеи иареи ааныркылеит. 
Хара имгакәа, аҭагылазаашьа аил-

кааразы Охәреи инеиз Очамчыра 
араион Ахадара аиҳабы Миха-
ил Гәыргәлиа иакәзаргьы, даа-
ныркылт. Усҟан ақырҭқәа зҭатәаз 
автобусқәа хәба-фба еицрыхәхәа 
игылахьан. Аибашьыга техникеи 
автобусқәеи  рыла иаауаз ақырҭуа 
қәылаҩцәа 500-ҩык  иреиҵамызт.

Охәреи иртҟәаз зегьы авто-
бус инҭартәаны Гал инаргеит. 
Аамҭа жәаҩа рыбжа аҟынӡа ине-
ихьан. Гал араион аҩнуҵҟатәи 
аусқәа рыҟәша анапаҵаҟа иҟаз 
аамҭалатәи ауада иҩнаркит, 
М.Гәыргәлиа хазы даҽа уадак ахь 
диарегит.

Аҧсуа жәлар рмилаҭ-хақәиҭратә 
қәҧара иалагылаз Хә.Бганба 
(иҧсҭазаара далҵит – 2012 ш. 
март 21 рзы) Аҧсны Аџьын-
џьтәылатә еибашьра иалагаанӡа, 
1992 ш. ианвар инаркны Аҧсны 
аҩнуҵҟатәи архәҭақәа рполк 
аҟны иуалҧшьа наигӡон, аҧхьа 
авзвод акомандирс дыҟан, 
ашьҭахь – арота акомандирс. Уи 

нахыс ауп Охәреитәи арратә гар-
низон аиҳабыс даниаргаз.

Август 18 рзы, ҳаруаа ахьҭакыз 
ахылаҧшцәа ирыҳәеит адәахьы 
идәылыргарц, ҧшак нарҿады-
рсырц. Мап рцәырымкит. Адәахьы 
иандәылырга, акыр инаҧш-
ааҧшит аха ибналартә  аҭагыла-
заашьа ыҟамызт. Ҧыҭрак ашьҭахь 
ҩаҧхьа  инаганы инҭаркит. 
(Рыхшыҩ еилаҵаны абналара 
ҟазшьас иарҭашаз иазхәыцуан, 
ргәы рҭынчны итәамызт).

Ахәылҧаз амилициа иреиуаз 
аӡәы Хәыхәыт иҩызцәа днары-
лиган араион аҩнуҵҟатәи аусқәа 
рыҟәша аиҳабы ихаҭыҧуаҩ 
иахь днеигеит. Уаҟа дыҟан 
абаандаҩцәа рҭакырҭа аиҳабгьы. 
Иҿахәы иҿырхырц иаҧшьыргеит, 
аха ирыхәоз акгьы анырмаҳа, уахь 
дназгаз дырхынҳәны иҩызцәа 
ахьҭакыз дигеит. Амҩан уи  
диҳәеит, аҩнуҵҟа акырӡа иахьшо-
ураз аҟнытә, ауыха адәахьы иа-
анрыжьырц, аха дазыразымхеит, 
амала акоридор ахь идәылыргеит.   

Аҷкәынцәа зынӡа 27-ҩык еи-
цын. Акоридор ахь иандәылырга, 
гәыҧ-гәыҧла рыҽшаны иаатәеит. 
Аҷаҧшьаҩ акоридор дыбжьы-
ҧшны ибарҭан, иахьеилатәаз, 
илаҧш рхын. Ус, ашьшьыҳәа 
аӡәаӡәала аҧенџьыр змаз  ауа-
дахь аҩналара аҧшьыргеит. 
Аҧенџьыр аартны аихатәы лаба 
хҵәахак аҵаргыланы, идымҵакәа 
иаанрыжьит. Ауыха, ахылаҧшҩы 
дхырҟәысуа дыштәаз, ацәа 
д а н ҭ а н а г а л а  и н а қ ә ы  р  -

шәаны, ҵхыб жьон аҧенџьыр ала 
икылсны ибналеит. Амҩан џьарак 
еибаҧшааит ашарҧаз, асааҭ 
ҧшьба рзы. Ақалақь авокзал ахь 
рхы рханы инеиуан. Аихамҩаҿ 
ианнеи, уи ианыланы рҿына-
рхеит. Аҵх еилгамызт, адәахьы 
ақәа леиуан. Шьапыла мацара 
Аҽгәаранӡа иааӡахьан. Ишыбна-
лаз гәазҭаз рҽеибаркны ирышьҭа-
лахьазаарын. Амҩан игәазҭаз 
хаҵак рыцәгьа иҳәазаарын,  
рышьҭа  ихыланы иаауан.

Бабасыр аӡиас ахықәан ами-
лициа аусзуҩцәа рыкәшеит. Аб-
налара иахьӡаз аӡәык-ҩыџьак 

ракәымзар , зе гьы  шеицыз 
уаанӡа иахьҭакыз Гал инаргеит. 
Изцәыбналаз ахылаҧшцәа дара 
ахьҭакыз аҭыҵаҿ иҭаркхьан ина-
ганы,  урҭ инарыц ҭаркит.

О ч а м ч ы р а  а р а и о н  А х а-
дара  аиҳабы  М . Гәыргәлиа 
днарыц ҵаны атҟәацәа  Қәҭешьҟа 
идәықәырҵеит (араион ахада 
уантә Қарҭҟа дрышьҭит). Қәҭешь 
иахьнаргаз 56-мшы иҭакын. 
Ҳаҧсадгьыл  ахьчаҩцәа  Га -
гра ахы ианақәи ҭыртә ашьҭахь, 
октиабр 8 рзы Қәҭешь иҭакыз 
арҧарцәа Гагра аҭарцәраан 
иртҟәаз ақырҭцәа гәыҧҩыки да-
реи еиҭнырыҧсахт. Қәҭешьнтәи 
Бамбора иҟаз  аурысқәа рырратә 
ҳаиртә баҕәазаҿ инаргеит. Аба-
сала, аџьамыҕәа рыхганы, рцәеи-
рыбаҩи еикәыршаны рыдгьыл 
гәакьа ршьапы нықәдыргылеит. 

Хә.Бганба иҩызцәа реиҧш, 
аамҭак азы ахәышәтәырҭаҿ 
игәабзиара шьақәиргылон. Хара 
имгакәа ишьара дықәлеит. Рацәак 
мырҵыкәа иҩызцәа гәыҧҩык 
ицны Гәымсҭатәи ахырҕә ҕәарҭахь 
д ц е и т. А ҧ с а д г ь ы л  а х ьч а ҩ 
иеибашь ратә мҩа иациҵон. 

О х ә р е и  и а ӡ р ы  ж ә х ь а з    
Хә.Бганба иаарласны  Аҩада-
Ешыратәи аҩбатәи абаталион аш-
таб аиҳабыс  дрышь ҭуеит. Хәымш  
ракәын иҵхьаз, уантә аамҭала 
Гәдоуҭаҟа диаргоит. И. Иаганови 
иареи рнапы ианырҵоит ҕбала 
Очамчыраҟа ицараны иҟаз амшын 
десант разырхиара. Ҩымш ирыла-
гӡаны Очамчыраа рыҷкәынцәа 

82 -ҩык  асиа  рҽанырҵеит.
И. Иаганов ԥызас дызмаз 

ҳаибашьцәа Гәдоуҭантә ҕбала 
амҩа иқәлеит октиабр 26 рзы. 
Очамчыраҟа амҩа ишықәыз ам-
шын ацәқәырҧа ҵысит, аҕба 
иҭаз рыҧсҭазаарагьы ашәарҭара 
инҭагылеит. Аҕба ҕәҕәала амшын 
иаҟьон. Досу изы ҧышәара духе-
ит ари аҵх. Ирулакгьы, машәыр 
рмыхькәа Гәдоуҭаҟа игьежьит.

Аҧсадгьыл ахьчаҩ Хә.Бганба 
иеибашьра амҩа даараӡа ишла-
кьуазгьы, аҧхьа иргылон Аҧсни 
аҧсуа жәлари рлахьынҵа. Нои-
абр инаркны декабр 14 рзынӡа 
Мрагыларатәи афронт аҟны 
дыҟан, 1993  ш. ианвар инаркны 
апрельнӡа – Аҧсны атәылахьчара 
аминистрра аштаб аҟны. Март 
15-16 рзы Аҟәа ахақәиҭтәразы 
ажәылара далахәын. Инысымҩа 
аҟны изларбоу ала, 1993 ш. маи 
5 рзы атәылахьчара аминистр 
идҵала ҩаҧхьа Мрагыларатәи 
афронт ахь дышьҭын аминис-
трра ахаҭарнак иаҳасабала, 
а р х ә ҭ а қ ә а  р ы қ ә ҧ а р а 
аҳәаақәҵаразы. Тамшьтәи ам-
шын десант аӡхыҵра убрахь 
иналаҵаны, акоман да ҟаҵара 
еиҿнакаауаз ажәы  ла рақәа рплан 
аиқәыршәара далахәын. Хаҭала 
далахәын Кәачара, Тамшь, Ануаа-
рхәы уҳәа рҟны ажәыларақәа, 
Кәыдры ацҳаҿы ақәылаҩцәа 
раанкылара. 1993  ш. ииун инар-
кны Мрагыларатәи архәҭақәа 
рхыхьчара акомитет ахантәаҩы 
инапын ҵақәа наигӡон. Аиааира 
ашьҭахьгьы Хә.Бганба акраамҭа 
армаҭәа ишәимхӡеит. 1995 ш. 
маи нахыс акәзар, арезерв аҟны 
иҟаз Аҟәатәи актәи абригада ако-
мандирс дыҟан, аподполковник 
ичын иман. 1994  ш. рзы ианар-
шьеит Леон иорден. 1996-2004 
ш.ш. раан Аҟәа ақалақь Ахадара 
аиҳабы ихаҭыҧуаҩс аус иуан.

Иаамҭамкәа  зыҧсҭазаара 
ҿахҵәаз Аҧсадгьыл ахьчаҩ, 
апатриот Хәыхәыт Бганба изы 
Аҧсны Аџьын џьтәылатә еибашь-
ра раҧхьатәи амш, раҧхьатәи 
асааҭқәа инадыркны ахы акит 
иеибашьра амҩа. Ега мыҟә-
мабара ихигазаргьы, Аиааи-
ра амш даҧылеит. Иара изы уи 
ҳәаак змаӡамыз гәырҕьаран. 
А ҧ сҭ а з а а р а ҿ ы , а и б а ш ь р а -
а н  еиҧш, уи ашьҭахьгьы ижәлар 
ринтересқәа рыхьчараҿы дгы-
лан, хьаҳә хьачарак ҟамҵаӡакәа 
дагьазааҧсон. Амала лассы-лассы 
ихы-иҿы лахьеиқәрак иамҽха-
накуан, уи зызкыз аибашьраан 
ивагылаз, зхы иамеигӡоз, аха Аи-
ааира амш изахьымӡаз иҩызцәа, 
иқәлацәа ракәын. Урҭ рыҟамзаара 
хьааигон, аҧсҭазаарагьы ихы 
ахибаауан. Аха ихы даиааи-
ны, аханатә ишиҟазшьаз еиҧш, 
аҕьараҳәа иуаажәлар дрылагы-
лан, ламысла иҧсадгьыл амаҵ 
иуан. Уи, мшаҽнеиҧш, иреиҳау 
уалҧшьаны иҧхьаӡон. Аибашь-
ра ашьҭахь аӡәырҩы рлахьынҵа 
ишалаз еиҧш, акыр заа идунеи 
иҧсахит. Изааигәаз, дыздыруаз 
даараӡа гәалсра дула ирыдыр-
кылеит. Аха иҿымцәааит Хәыхәыт 
Бганба ихәышҭаара, ирызҳауеит 
ихшара. 2014 ш. рзы акәзар, 
игәалашәара аҳаҭыр азы дахьын-
хоз Ачадара ақыҭа амҩақәа руак 
ихьӡ ахҵоуп.

В.АҧҳАзОУ

Агәалашәаратә хәылԥазы

Аибашьҩы Даур Сарсаниа изкны
Ақырҭуа-аҧсуа еибашьра иа-

налага раҧхьатәи амшқәа 
рзы лакҩа крада  абџьар иаҵа-
гылаз аҧсадгьыл ахьчаҩцәа 
дреиуоуп  Аҧсны Афырхаҵа 
Даур Сарсаниа. 

Даур Заурҟан-иҧа диит Очам-
чыра араион Гәыҧ ақыҭан. 
Данқәыҧшӡаз инаркны дала-
гылан аҧсуа жәлар рмилаҭтә-
хақәиҭратә қәҧара. Аибашьра 
иалага  анӡагьы изны кымкәа 
иҳәахьан ус баша еиҿагылара 
мацарала аҧсуааи ақырҭқәеи 
шзеилымго, аусқәа рцашьа аи-
башьрахь рхы шхоу. Апатриот ду 
Даур Заурҟан-иҧа  агәра игон 
ажәлар аӡәыкны ианеидгыла, 
рнапы анеикәдырша ириааиуа  
дшыҟамло азы. 

«Иара  зажәа цқьаз, зыхшыҩҵак 
еилыкка ауаҩы иҟынӡа изызна-
гоз, амцаҧшь иаҩызаз иакәын» 
– рҳәоит иааигәаны дызды-
руаз. Даур Сарсаниа амилаҭ-
х а қ ә и ҭ р а т ә  қ ә ҧ а р а  и а з -
кыз аизарақәа дрылахәын, урҭ 
рҟны дықәгылон, Жәлар рфо-
рум «Аидгылара» еиҿна  каауаз  
аусқәа зегьы ргәаны дгылан. 

Амилаҭтә  гвардиа   анеиҿкааха  
иара  еиҧхьхәыцрада  раҧхьа уи 
иалалаз  дреиуан.  Ас  еиҧш  згәы 
цҳафыруаз  аҵеи  ианшәарҭаха 
ихы шыҧхьиамкуаз еилкаан, 
аҧсуа  жәлар Рџьынџьтәылатә 
еибашьра ианалага раҧхьатәи  
амшқәа инадыркны иара еи-
башьра дцоит. Еснагь агәра  
игон  ҳажәлар аиааира  шырго,  
ҳҳәынҭқарра ахы ишақәиҭхо. 
«Ҳара иаҳмыхьчар, изыхьчода 
ҳаҩны, ҳаҧсадгьыл еиқәаҳ-
мырхар – еиқәзы рхода» иҳәон 
афырхаҵа гәымшәа. 

Даур Сарсаниа далахәын  
аҧ с у а  е и б а ш ь ц ә а  А ҟ ә а  
ахақәиҭ тәразы зқьи жәшәи 
ҧшьын ҩажәи жәаха шықәса  
м а р т  м з а з ы  и м ҩ а ҧ ы р г а з  
ажәылара.  Март жәохә рзы из-
лагаз ажәылараан иара аҭабиа 
иҭатәаз аҕацәа ахыршә ры-
лажьны инирҵәоит, убри аан  
ихаҭагьы дҭахоит. Игәымшәареи 
ихымшаҭареи рзын, дынҭаха 
ашьҭахь ихҵан Аҧсны Афыр-
хаҵа ҳәа ахьӡ ҳаракы. 

Аибашьра аветеран Баҭал 
Ҧлиа иажәақәа рыла, Даур 

Заурҟан-иҧа иеиҧш зеиҧшу 
иахьа иҳагуп . Зыҧсҭа заара 
аиҳа зыҧсадгьыл иазхәыцуаз, 
иахӡыӡаауаз, уи аҧеиҧш ахьча-
разы зхы иамеигӡоз Даур Сар-
саниа Аиааира амш дшахьымӡо 
азы цәалашәарак иоухьан. 
«Сара сахьым ӡаргьы шәара 
ишәбап зхы иақәиҭу Аҧсны 
ҳбираҟ  шахашәы ршәыруа» 
ҳәа иҳәало заарын. Аибашь-
ра анеилга ашьҭахь, афырхаҵа 
ихьӡ анаунагӡатәра  ҳасабс 
иҟаҵаны, 1996 шықәсазы  Даур 
Сарсаниа ихьӡ ахҵан дзыл-
газ Гәыҧтәи абжьаратәи аш-
ко л .  Е с ы ш ы қ ә с а  м а р т т ә и  
ажәылара аламҭалазы араҟа 
агәалар  шәаратә  хәылҧазы 
мҩа ҧыргоит. Афырхаҵа игәала-
шәара аҳаҭыр  азы сынтәагьы  

ашкол ахыбраҿы имҩаҧгаз  
ахәылҧаз иалахәын аибашь-
ра  аветеранцәа. Ашкол хәыҷқәа    
ирыҧхьеит аибашьра иалиа-
аз  ажәеинраалақәа. Ахәылҧаз 
аҟны иқәгылоз ирҳәон  иагьа 
аамҭа царгьы,  аҧсуа еибашьцәа  
ргәымшәареи рфырхаҵареи 
ҿырҧшыганы  ишаанхо атәы. 

Гәыҧтәи абжьаратә школ 
аҿы агәалашәаратә хәылҧазы  
анхдыркәша , уи  иалахәыз 
ашәҭқәа  шьҭарҵеит иҭахаз   
аибашьцәа  рыхьӡала  игы -
лоу абаҟа амҵан. Иара убасгьы 
иаҭааит афырхаҵа Даур Сар-
саниа иҳаҭгәын, уаҟа ашәҭқәа 
шьҭаҵаны иааҭгылеит минуҭ-
ктәи аҿымҭрала.

Елана ЛАшәРИА 

Аахыҵ­Кавказ аҭагылазаашьа иалацәажәеит
 Аԥсныпресс. Аԥсны Жәлар Ре-

изара-Апарламент Аиҳабы Ашәба 
Лаша Аԥсны иааз Аахыҵ-Кавказ 
азҵа арақәа рзы Европатәи Аид-
гыла Ахаҭарнак ҷыда Тоиво 
Клаар напхгара ззиуаз Евро-
патәи адипломатцәа рделегациа 
идикылеит. Аиԥылара иалахәыз 
Аахыҵ-Кавказ ишьақәгылаз 
аҭагылазаашьа  иактуалтәу 
азҵаарақәа ирыла цәажәеит. 
Ҷыдала, аиҿцәа  жәараан арегион 
аҟны ашәарҭадара иадҳәалоу ате-
мазы ргәаана гарақәа еимырдеит. 

А и ԥ ы л а р а  и а л а х ә ы н 
Аԥсны Жәлар Реизара Апар-
л а м е н т  ж ә л а р б  ж ь а р а т ә и 
а п а р л а м е н т б ж ь а р а т ә и 
еимадарақәеи аџьынџьуаа ры-

мадареи рзы аилак ахантәаҩы 
Алхас Барцыц, атәыла хьчареи 
амилаҭтә шәарҭадареи рзы Аи-
лак ахантәаҩы Ҭемыр Шергелиа, 
уи ихаҭыԥуаҩ Беслан Емырхәба, 

аҵараиуреи, аҭҵаарадырреи, 
абызшәатә политикеи, адини 
амассатә информациа ахархәа-
гақәеи русқәа рзы Аилак иалоу 
Наур Нарманиа.

Аԥсны Аминистрцәа Реилазаараҿы

Хәажәкырамза 20 азы атәыла 
Аԥыза-министр  Алеқсандр 
Анқәаб Аԥсны Аҳәынҭ қарреи 
Урыс  тәылатәи Афеде рациеи рыб-
жьара азакәанԥҵара аиԥшхара 
ашьаҭала азеиԥш социалтәи 

а е к о н о м и к а т ә и  ҵ а к ы р а 
ашьақәыр  гылара Апро грам мала 
иазԥхьа гәаҭоу азҵаарақәа рзы 
аҭакԥхықәра зду ахылаԥшырҭақәа 
алархәны аусуратә еилатәара 
мҩаԥигеит ҳәа адырра ҟанаҵоит 

Аԥсны Аминистрцәа Реилазаара 
аофициалтә саит. 

Аԥыза-министр ихаҭыԥуаҩ, ае-
кономика аминистр Кристина 
Озган, асоциалтә еиқәыршәареи 
адемографиатә политикеи рми-
нистр Руслан Аџьба, аҵарадырра 
аминистр Инал Габлиа Алеқсандр 
Анқәаб асоциалтә еиқәыршәара, 
агәабзиа рахьчара, аҵарадырра 
а у с х к қ ә а  р ҿ ы  а з а к ә а н 
апроектқәеи  азакәанцҵатә 
шәҟәынҵақәеи аус рыдулара 
амҩа ԥы сшьазы адырра ирҭеит. 
Апрограмма Аԥсны Аҳәынҭ қарра 
асоциал-економикатә ҿиаразы 
иманшәалоу аҭагылазаашьақәа 
раԥҵара иазырхоуп. Аԥыза-
министр Алеқсандр Анқәаб 
ахылаԥшырҭақәа рнапхгаҩцәа 
азакәан апроектқәа реиқәыршәара 
иахәҭоу ахылаԥшра арҭарц азы 
адҵа риҭеит.

Агазеҭ «Аҧсны» аибашьра аан

Агәнаҳа  иаҵоу
Аиааира мамзаргьы аҧсра – 

абас рҳәоит мрагыларатәи аф-
ронт аибашьцәа. Урҭ Аҧсадгьыл 
ахьчара  хацәнамырха  иаз -
гылоуп, иахьа уажәра  анӡагьы 
хьымӡҕ рымгац. Фырха ҵарыла 
аҕа иҿагылоуп. Ианаҭахха, уаҳа 
ҧсыхәа аныҟам логьы аҧсра 
аҿаҧхьа рхы ладыр ҟәуам.

Аҧсны аибашьра ианала-
га Ареспублика анапхгара ауа-
аҧсыра рышҟа адҵа ҟарҵеит 
Аҧса дгьыл ахьчаразы. Ари зе-
гьы иаҳгәалашәоит. Аҵеицәа 
ф ы р х а ц ә а  а б а а г ә а  р е и ҧ ш 
Аҧсны иазгылеит. Аха ҳара иб-
зианы иаҳгәа лашәоит даҽакгьы. 
Аҧсадгьыл ахьчаҩцәа рышҟа 
адҵа ҟалаанӡа аҕа хәымга игәы 
иҭаз иаразнак игәазҭаз, еилыз-
кааз аҵеицәа ишраҭәаз рхы 
мҩаҧыргеит. Ақәылаҩ иҿагылеит. 
Ари иҳанаҳәо рацәоуп. Абри 
аамҭазы хыриа шашьас ирымо-
узеи зыҧсадгьыл ааныжьны 
иалҵны ицаз…

Урҭ рҩызцәа ашәарҭа ианҭа-
гылаз, еиҳа ацхыраара анырҭахыз 
дара хьамҧшӡакәа ицеит, рхы 
рыхьчарц, амала тәым дгьылк 
аҿы. Хырқьиагас шьоукы ҧара-
қәакгьы арахь иаарҭилоит. Аха уи 
иазҿыхуам. Дара ықәҵны ианцоз 
Аҧсныҟа иаауан егьырҭ ареспуб-
ликақәа рҟны инхоз, аҵара зҵоз 
аҵеицәа, иаауан рыҧсадгьыл ахь-
чаразы.

А с  ҧ х а м  ш ь а р ы л а  з х ы 
мҩаҧызгаз иреиуоу аибашьра 
еилгаргьы иҧхам шьа ӡакәа уама 
зылшаз дара ракәушәа иааины 
иаақәгылоит умырцәажәо. Аха урҭ 
рҭыҧ реилыр  каатәхоит. Иҟарҵаз 
зегьы иреиҳау цәгьоураны 
ишыҟоу рнырыртә. Уаҳагьы 
ҧсыхәа ыҟаӡам, ацәгьеи абзи-
еи еилыргахарц азы. Афырхаҵа 
дышфы  рхаҵоу аарҧштәуп , 
ашәаргәында – дышшәа  ргәындоу.

Иҟоуп зҭаацәа Аҧсны иалганы 
егьырҭ ареспубликақәа рахь, руа-
рҭахы рахь изгаз, аха дара ахацәа 
уа иаанымгылакәа игьежьны 
рҩызцәа ирывагылеит. Избанзар 
рыҧсадгьыл шыхьчатәыз гәла-
ҧсыла ирныруан. Убас, аҭаацәара 
қәыҧш змаз Руслан Карба 
иҧшәмеи ҩыџьа иҷкәынцәеи 
Урыстәы лаҟа иган, иара дхынҳәны 

дааит, хаҵарыла деибашьуан. Аха 
Мыркәыла ақыҭан аибашьрақәа 
руак аан дҭахеит. Иҧшаара 
иашьҭаз иҩызцәа шнеиуаз ҭыҧк 
аҿы дырбеит. Дахьы шьҭаз ианы-
неихагыла – ирбеит ихәыҷқәа 
рпатреҭ инапы ишакыз. Уи ала 
иубон ахәра ҕәҕәа зауз, зхы 
изамыхәо ишьҭаз аибашьҩы ари 
адунеи шынижьуа, аха иҭынхо, 
зегь раасҭа еиҳау, дшахәаҧшуаз. 
Изхара изымбацыз ихәыҷқәа 
рсахьа дшахәа ҧшуаз иҧсҭазаара 
далҵит аибашьҩы, еиҵагыло 
абиҧарақәа рыҧсҭазаара лаша-
харц, ихәыҷқәа реиҧш зегьы аи-
башьра закәу уаҳа иаламҧшырц 
Аҧсны ихы ақәиҵеит. Дыҟанаҵы 
хаҵаҵас дыҟан, дышхаҵаз, 
аҧсадгьыл аҿаҧхьа иламыс 
шыцқьоу даанхеит.

Аибашьра саркьоуп, зегьы 
еилна ргоит. Иҟоуп аибашьра 
иалагы лоушәа ҟаҵаны ианаҭа -
хыҵәҟьоу зхы ныҧхьазк-ааҧхьа-
зкуагьы, аха урҭгьы ауаа ирбоит, 
рыбла узхҩом. Аибашьра анеил-
галакь уи зегьы аамҭа аҭыҧқәа 
рҿы иаргылап. Иахьазы иаҳҭахыу 
аҭынчра наӡа ауп. Уи иазкызароуп 
ҳалшарақәа, ҳхәыц рақәа зегьы.

Ҳҧеиҧш лаша азы аиааира наӡа 
азықәҧара ада даҽа мҩак ыҟам. 
Макьанагьы ихьшәамхар ҟалон 
зыҧсадгьыл хара иацәгылоу 
аҵеицәа гьежьыр, изҵоу агәнаҳа 
иаҵы ҵырц азы.

Ҳаҧхьаҟа акыр аҧышәарақәа 
ҳзыҧшуп, зынӡа ихьшәамхарц 
азы уажәнатә иҳава гылааит, 
уаҵәтәи амш иазхәы цуазар.

Аҧсны аныҟамла (уи ҟалашьа 
змам ауп) дара рыҧсы еиқәдырхо, 
рыҧсҭазаара кыр иаҧсоума. 
Ҳацәгьеи ҳабзиеи ҳацеиҩы-
ршааит. Ари зегьы заҳҳәо дара 
рзоуп. Аҧсны ахьчара акәзар, уи 
фырхаҵарыла изыхьчоз аҵеицәа 
хьӡыр ҳәагақәа ыҟан еснагь, иа-
хьагьы идырҵабыргуеит. Икамшәо 
ахьӡ рчаҧеит. Аҵыхәтәанынӡагьы 
иқәҧалоит ари ҳадгьыл ҧшьаҿ 
аҭынчра аҳра ауа иҟалаанӡа.

Геннади ҶОЛАРИА,
мрагыларатәи афронт

аҿы агазеҭ «Аҧсны»
арратә корреспондент. 
«Аҧсны», № 35.1993ш.

Афотоальбом «Аиааира» аҟнытә

АЛАҚәА ИРЕИХСНЫ РЫшЬРА 
Аԥсныпресс . Гагра ақалақь 

а з и н   х ьч а р а т ә  у с б а р ҭ а қ ә а 
ақалақь аҿы алақәа иреихсны 
рышьра иалахәыз ауаа реил-
каара иаҿуп. «Ҳара ҳхаҭа да-
ара ҳарша нхеит иҟалаз ахҭыс. 
А з и н х ьч а р а т ә  у с б а р ҭ а қ ә а 
ари агәымбылџьбаратә хҭыс 
иалахәыз ауаа реилкааразы аусу-
ра мҩаԥыргоит. Иҟоу адыррақәа 
рыла , уи  џьоукы хазхаҭала 
иаԥшьыргаз, анаҩс еиҿыркааз 
усуп. Ҳара иԥшәы  мадоу алақәа 
рпроблема аӡбаразы ас еиԥш 
аметод зынӡа ҳадгылаӡом», – 
ҳәа Апсныпресс акорреспондент 
иацы иҟалаз ахҭыс азы иҟаиҵаз 

азҵаара  аҭак ҟаҵо, иҳәеит Гагра 
араион ахада актәи ихаҭыԥуаҩ 
Адамыр Ҵышәба. 

Га г р а  а қ а л а қ ь  а ҿ ы  х а р а 
имгакәа хыҵакырҭада иа-
анхаз алақәа Гагра араион 
аҿы иҟоу агәыҳа лалратә фонд 
«Багира» иатәу ахкыдкыларҭа  
«Топа» аҟны рнырхаразы аусура 
мҩаԥыргоит. «Уи азы инацҵаны 
иҿаҵан, иагьыҟаҵоуп аԥстәқәа 
рҭакырҭақәа иара убас иарбоу 
ахкыдкыларҭа ацхырааразы 
аусзуҩцәа ҳадаҳкылеит», – 
ҳәа иажәа инациҵеит Адамыр 
Ҵышәба.

А ҧ с н ы  и м ҩ а ҧ ы с и т 
Чечентәыла акультура Амшқәа
Март 17 рзы Р. Гәымба ихьӡ 

зху аҳәынҭ қарратә филар-
м о н и а ҿ  и м ҩ а ҧ ы с и т  а ч е -
ч е н  ж ә л а р  р ҳ ә ы н ҭ   қ а р р а т ә 
а н самбль «Ваинах» ақәгылара. 
Ари амчыбжь зегьы Аҧсны 
аҳҭны-қалақь Аҟәа имҩа ҧысуан 
Чечентәыла акультура Амшқәа. 
Иҵабыргны, асеиҧш мҽхакы 
ҭбаала ҳаиашьаратә жәлары, 
Аҧсны ашәарҭа ианҭагылаз 
зыжәҩахыр ҳадызҵаз ачечен 
жәлар ркультура ҳаламҧ  шыцызт.

Акультура Амшқәа раартра ха-
цыркын Ф.Искандер ихьӡ зху 
аурыс драматә театр ахыбраҿы, 
М. Лермонтов иҩымҭа иал -
ху аспектакль «Бела» ақәыр-
гыларала.

Уи ааиртит Аҧсны акультура 
аминистр Даур Ақаҩба. «Ҳара 
алшара ҳамоуп арҭ амшқәа 
ирҭагӡаны ҳашьцәа ачечен жәлар 
рҟазара абара» ҳәа азгәеиҭеит 
иара иқәгы лараҿы.

Иааидкыланы ҳара иаҳҭааит 
150-ҩык рҿынӡа аҟазара зна-
палаку. Чечентәыла аурыс театр 
Лермантов ихьӡ зху атруппа, иара 
убас еиуеиҧшым арҿиаратә 
коллек тивқәа.

Чечентәыла Акультура амшқәа 
Аҧсны злахацыркыз аспектакль 
«Бела» ықәиргылеит Иури  Ерио-
мин, Москватәи арежиссиор. Ари 
атеатр раҧхьаӡа акәны иаҭааит 
Аҧсны. Аспектакль иалагаанӡа, 
Чечентәыла акультура  аминистр 
Аишаҭ Кадырова лыдныҳәалара 
даҧхьеит уи лхаҭыҧуаҩ Марет  
Баисарова.

Аҩ б а т ә и  а м ш  а з ы  Р а ж -
ден Гәымба ихьӡ зху аҳәынҭ-
қарратә филармониа ахыбраҿы 
иқәгылеит А . Шахбулатов 
ихьӡ зху Чечентәыла афила р-
мониатә оркестр, Рамзан Бага-
саев ихьӡ зху. Ахәаҧшцәа ирбе-
ит, ирнырит ҳаиа шьаратә жәлар 
рҟазара. Иқәгылаз ашәаҳәаҩцәа, 
амилаҭ тә  костиумқәа рыла 
иқәгылон. Иара убас, уажәы-
уажәы идды рбон ақалақь  Гроз-
ныи асахьақәа. Ахәаҧшцәа 
гәахәарыла  ирзы ӡырҩит ахортә 
капелла «Илла» инанагӡоз ачечен 
жәлар рашәақәа. Урҭ рықәгылара 
рҽаладырхәт ҳара ҳмузикантцәа 
қә ы ҧ ш ц ә а  « А ҧ с н ы ф о л к » 
иалоу. Аина Исаева лыкәа шара 
ихнахыз ҳарҧыскгьы асценаҿ 

д ы қ ә ҧ р а а н  д л ы ц  к ә а ш е и т. 
Акраамҭа еихсыҕьуамызт анапе-
ин ҟьабжьқәа.

Чечентәыла акультура Амшқәа 
хыркәшан март 17 рзы Р. Гәымба 
ихьӡ зху аҳәынҭқарратә филар-
мониаҿ иқәгылаз ансамбль «Ва-
инах» аконцерт ала.

Иазгәаҭатәуп, ари ансамбль 
2018 шықәсазы агастроль 
ҳасабла ишаҳ ҭаахьаз, Аҧсны 
Аиааира Амш 25 шықәса 
ахыҵра аназгәаҳҭоз. Ҳашьцәа 
рҟазара ҳаракы рбарцы арахь 
имҩахыҵыз ахәаҧшцәа афилар-
мониа ҭбаа иазкуамызт. Акон-
церт аартуа Аҧсны зҽаҧсазтәыз 
акультура аусзуҩы, афилармо-
ниа акультуратә ҟәша аиҳабы  

Есма Џьениа иазгәалҭеит, ари 
Аҧсны азы ишыхҭыс дуӡӡоу. 
Ажәа илҭеит Чечентәылатәи асас, 
амҩаҧгаҩ Руслан Беналиев. 
Иара иҳәеит: ари аныҳәа, Акуль-
тура амшқәа имратәылоу Аҧсны 
амҩаҧгара алыршоуп ҳаҭыр зқәу 
Чечентәыла акультура Аминистр 
Аишаҭ Рамзан-иҧҳа Кадырова  
лнапхгарала!

 Чечентәыла раҧхьатәи Апре-
зидент Ахмат Кадыров иҳәон 
«культурада изыҟалом амилаҭ». 
А м и л а ҭ  ж ә л а р  р ы к ә а ш а р а 
и а н д ы р  ҧ ш у е и т, р ҟ а з ш ь а , 
рыҧшӡара . Ачечен  жәлар 
рыкәашара ианыҧ шуеит аристок-
ратизм, араҟа ҷыдала ҳаҭыр 
лықәын аҧҳәызба. Аваинахцәа 
еснагь ирзыҧҵәан акәашаратә 
етикет ҧҟаҧҵәа, зеилагара 
ҟамло! Сшәыҳәоит ашәымҭак 
иҭагӡаны шәҽала шәхаларц ава-
инах кәашара», – ихиркәшеит уи 
иажәа.

Аконцерт программа иалан 
иара убас аҧсуа кәашара. Аче-
чен жәлар рыкәашара ҟазара 
дула иназыгӡоз аҭыҧҳацәеи, 
арҧарцәеи аҧсуа сцена дыр-
лашон. Кәашара цыҧхьаӡа 
е и х с ы ҕ ьу а м ы з т  а н а п е и н -
ҟьашь ҭыбжьқәа. Ҳәара аҭахым, 
а х ә а ҧ ш ҩ ы  и г ә ы  з ы т ҟ ә а з 
акәашацәа  – урҭ ҟазацәа 
дуқәоуп. Аҟазара – ажәларқәа 
еидызкыло хьтәы цҳауп. Анцәа 
иумырӡын ҳаиҭанеиааира, наунагӡа 
ҳаиашьара!

Наира  САБЕКИА

Насыҧла иҭәу ахәыҷра аҟынтә

з а а  и з д ы ру а н …
Ашьхарантә иасуаз аҧша даа-

ра ишыхьшәашәазгьы, аҧсҭеи 
аиҩхаақәеи ирыбжьысны иаауаз 
ахьҭа шҿацазгьы, уи аӡын ҵхы 
егьырҭ аҵхқәа иреиҧшымкәан, 
д а а р а  и ҧ ш ӡ а н . А к р а а м ҭ а 
сышьхын ҧ сыланы, аӡын ҵхы зыр-
лашоз ажәҩан аҿы, «Еҵәаџьаа» 
реиҧш еикәаҕҕа, еила арцыруаз 
аеҵәақәа сырзыҧшуан. Ақыҭаҿы 
ажәҩан еиҳа иҵаулоушәа, 
еиҳагьы иҧшӡоушәа снарбозу, 
мамзаргьы уаанӡа исыз гәамҭозу 
сыздырам, аха 25 шықәса раахыс 
ақалақь аҟны, уажә сқыҭа гәакьа 
Хәаҧ избоз аеҵәа ҧшӡақәа 
реиҧш, ажәҩан аҵаҿ исымба-
цызт.

Уи аӡын ҵхы ауха даара иҭынчран, 
лашкгьы уаҩы иаҳауамызт. 
Аеҵәақәа ирхылҵуаз алашара 
заҵәык, ҩ-ҭаацәарак ҳаиҵа зааӡаз 
сабдуцәа рашҭа иҭаҧхон. Аҵых 
аҭынчреи аеҵәақәа рыҧшӡареи 
с ы р г ә ы    л а х а л а н ы , с ы з х а -
ра исзымбо сахьыр зыҧшуаз 
исызцәырҵуаз агәала шәарақәа 
рацәан. Зегь раҧхьаӡа сыла иа-
ахгылеит схәыҷра ашықәсқәа… 

Шҭак еицҭанхоз саб иашьа 
Мироди саб Беслани рыҧсы 
анҭаз , ладеи-ҩадеи 4-ҩык 
– 4-ҩык рыхшареи, иааидкыланы 
12-ҩык ҳахьеицҭанхоз ашҭа шаҟа 
иссирыз, ибарақьаҭыз, аџьџьаҳәа 
ҳшыҟаз. Сыбла иаахгылон 
изаам ҭа нымкәан Аҧсны Аџьын-
џьтәылатә еибашьра ашьҭахь 
зыҧсҭазаара иалҵыз, «Агәым-
шәаразы» амедал занашьоу, 
аибашьра аветеран саб рыцҳа 
еснагь асасцәа шымҩахигалоз, 
ҳаҽхырҧарҭа еснагь аҽқәа шаг-
мыз, сан еснагь «Аҧсуамца» 
иахакнаҳаз архнышьна их-
шьыз ачуан иҭаз абысҭа амҳаҧ 
аларҵәиаауа дыццакны ишылу-
аз. Ашҭаҿы ихәмаруаз ахәыҷқәа 
дшааҳа дгылалоз, зыҧсадгьыл 
зхы ақәызҵаз, Леон иорден зана-
шьоу саб иашьа, ахәыҷқәа «сашьа-
ду» ҳәа заҳҳәоз Мирод Гәажәба 
«абри ашәҟәы баҧхьа аҧсуа 
ажәаҧҟақәа ануп, нас еилыбка-
ази ибгәаҧхази сзеиҭабҳәап» – 
ҳәа ашәҟәы еицарсак сара сахь 
иширххоз. Шықәсқәак раҧхьа 
зыдунеи зыҧсахыз уи ихатә 
ҩыза, «мамаду» ҳәа заҳҳәоз, Нел-
ли Кәакәасқьериа-ҧҳа лакәзар, 
хаҭала сара дсырҵаҩын, уи 
зынӡа ашҭа саақәлар шылыму-
аз «бҵатәқәа ҟабҵахьоума» – 
ҳәа сшыхҭалкуаз. Исгәалашәоит, 
еиҳарак аӡын ҵхқәа раан саб иа-
шьа еиҭеиҳәоз ажәабжьқәеи лас-
сы-лассы ҳашҭахь имҩахыҵуаз 
ҳҭынха ду Мыҷа (Валентин) 
Арсҭаа исамырҟәыли рзыӡырҩра 

бзиа шызбаз, иара убас хаҭала, 
саб иашьа иахь имҩахыҵуаз 
аҧсуа интел лигенциа рбара, урҭ 
рзыӡырҩрра шаҟа игәа хәараз 
хәыҷгьы-дугьы ҳзы.

Абас, акыр гәалашәара сше-
имаркуаз, ахьҭа шсылсыз-
гьы сызгәамҭеит, «аҩныҟа блеи, 
алашь цараҿы ахьҭа бызҽы-
бшьуеи» – ҳәа сызҿызҭуаз сан-
гьы аҭак сызлымҭо, еишьҭаланы 
схаҿы иааиуаз сгәалашәарақәа 
ҵыхәаҧҵәара рымамызт.

Ус, схаҿы ишааиз сзымдырӡо, 
ашкол ашҭа сынҭалеит. Аамҭа 
акыр шцахьоугьы сгәала шәараҿы 
«иаацәырҟьа-цәырасит» апио-

нерра сшаламлаз…
Агәала зхашҭуа ауаҩы дыҟоуп. 

Аха сара агәалагьы агәахәарагьы 
ззеиҧшу, аҩбагьы згәала-
шәараҿы иаанхо среиуоуп. Убри 
азы акәхап, ари ахҭысгьы, уи 
ҿҳәарас иамаз аӡын ҵхы азы 
изысгәа лашәаз, амала, шьҭа 
гәалак аҳасабала акәымкәан, ии-
асхьоу, сыҧсҭазаара иахәҭакыз 
хҭыск аҳасабала.

– Аҧшьбатәи акласс аҟны аҵара 
сҵон, Ленин иаҳаҭыр шьҭыхны, 
«Ленин Дуӡӡа – ҳгәацаҧха» – ҳәа 
ажәеинраалақәа ианрыҧхьоз 
аамҭа маҷк сахьӡеит. Апи о -
нерра алалара аҽазы ҟаҵара 
ҳаҿын, ашкол ашҭа ҳрыцқьон 
аҵаҩцәа зегьы. Ус, абҕьыжә 
еи з г а н ы  и а х ь ы ш ьҭ а з  « а ӡ ә 
днагәылсны, еиҭах ашкол ашҭа 
инахьы гӡаны, инеила  жәжәаны 
дцеит». Уи ишьҭа неиуаз ахәыҷқәа 
зегь шьҭрақәланы «абҕьыжә 
е и л а з ы ж ә ж ә а з »  и ҟ а и ҵ а з 
неиҭарҳәеит. Уи аамҭазы, саргьы 
савымскәан, саҧхьаҟа ицахьаз 
сҩызцәа снары шьҭалеит, иҟалаша 

аныҟала ашьҭахь. Аха, сара 
сышьҭахь амитә ҟалеит. Ашкол 
адиректор Гь.Хь.Анқәаб «еизганы 
ишьҭаз абҕьыжә еилазыжәжәада» 
ҳәа данҵаа, аҵыхәтәаны ицаз 
сара шсакәыз збаз аӡәы  сыхьӡ 
иҳәеит. Уи акәхеит, «ацәгьа зуз» 
деилкаамкәан даанхеит, сара  за-
лымдарала «саҿашәеит». Ишыс-
харамыз сҳәагәышьеит, аха, 
еснагь еиҧш, аҧсҭа заараҿы 
аиаша агәра хаҵам. Иҧшӡаны 
еиҿартәоу амц аҧсҭа заараҿы 
еиҳа  иазыӡырҩуеит, ҳа ҭыр 
ақәырҵоит.

Иахьеиҧш исгәалашәоит, 
ашкол адиректор аҧшьбатәи 
акласс аҟны итәаз ахәыҷы, 
«сара сакәӡа заргьы», ус аҟаҵара 
шхәарҭам азы дысма бжьакәан 
шаҟа дсықәымчны дцәажәаз. 
Уимоу, «иҟабҵаз ацәгьоуразы 
апионерра балалар ҟалаӡом» 
– ҳәагьы нациҵеит, ауаҩы дыз-
шьыз аӡә сакәызшәа. Аиашазы, 
сара рацәакгьы сазгәы шьуамызт 
«иҟаҧшьыуаркалеиуаз агал-
стук» аныҟәгара, ахәда ахаҵара. 
«Еиҳагьы исзеиҕьуп» – ҳәа сгәы 
инҭысҳәаан снахынҳәны сце-
ит. Адыр ҩаҽны адиректор 
игәаҧса хеибакра ихыҧсааит, 
апионерра салаҵара хаала-мчы-
ла аӡәырҩы арҵаҩцәа рҽазыр-
шәеит, аха уаҳа умҧсит. Саргьы 
схәыҷын, аха шьоурак аҳасабала, 
адиректор иажәа џьбарақәа рцас 
саламлеит. Сара стәы иасырге-
ит, амала, «сышиашаз» иахьанӡа 
аӡәгьы издыруамызт, аха мышк-
гьы исхасымҵеит «агалстук 
ҟаҧшь».

Сҩ ы з ц ә а  а п и о н е р р а  и а -
л а леит, ес-ҽны аӡәы игалстук 
ихашҭны дааларын, даҽаӡәы 
ауанҭара дахьӡо мызт «иҟәыҷны» 
ихеиҵаларын. Ажәакала, еснагь 
уи иацын апроблема. Есымша 
ацәаҳәа иқәыргыланы сҩызцәа 
ианрацәҳауаз, сара сҭынчын…

Абас шықәсык ҳнеит, анаҩс, 
«Ленин аҳәынҵәа иқәҭәара» 
иаҧшьырган, ибаҟақәа рықәгара 
иалагеит, ахәыҷқәа иуанҭаны 
ины ҟәыргоз «агалстук ҟаҧшьгьы» 
наҟ инкарыжьит. Саргьы еиҳа 
«сыҧсы ҭалеит, «ҿа сҳәо сҟалеит». 
Сҩызцәа рҿы «сҽырзажәны» 
слафуан. «Сара заа издыруан ус 
ишыҟалоз» – ҳәа.

Арҭ зегьы ахәыҷра адунеи иацу 
агәалашәарақәа рҟынтә иаауеит. 
Еснагь еиҧш,ахәыҷрагьы иацуп 
агәыҕра ссирқәа, аҧсҭазаара ду 
ахь амҩаҿы, зынгьы угәамҵуеит, 
аха еиҳарак ахәыҷра анасыҧ 
ацуп. Уи еиҳау акгьы ыҟам.

Алиса ГәАжә-ҧҳА

АшЬАУСЕИЛЫРГАРА ХАЦЫРКУП
Апсныпресс. Хәажәкырамза 18, 

2023 шықәса рзы Аҟәа ақалақь 
апрокуратура Аҟәа ақалақь 
аҩнуҵҟатәи аусқәа Русбарҭа 
аамҭалатәи аусеилыр гараанӡатәи 
аԥхьакырҭа аусзуҩ амилициа 
алеитенант еиҵбы Арзуманиан 
Аик Амбарцум-иԥа иганахьала 
ашьаустә усеи лыргара хацырк-
хеит.        

Апрокуратура  Хада  аса -
ит иҟанаҵо адыррақәа рыла, 
хәажә кырамза 18, 2023 шықәса 
рзы, Леон имҩаду, 29 аҟны иҟоу 
аҩнуҵҟатәи аусқәа Русбарҭа 
анхамҩатә шҭа иахьа ҵанакуа, 

аҩнуҵҟатәи аусқәа Рминистрра 
ахатәы шәарҭадара аусбарҭа 
аусзуҩцәа ироуз аоперативтә 
информациа рхы иархәаны 
и н а р ы г ӡ а з  а у с м  ҩ а ԥ г а т ә 
иалагӡаны дааны ркылеит Аҟәа 
ақалақь аҩнуҵҟатәи аусқәа 
Русбарҭа аамҭа латәи аусеилыр-
гараанӡатәи аԥхьакырҭа аусзуҩ, 
амилициа алеи тенант еиҵбы Ар-
зуманиан Аик Амбарцум-иԥа. 

Хаҭала игәаҭараан Аик Арзума-
ниан идырбалеит аполиетилен 
еиқәаҵәа илаҳәаз аххыраԥшра 
змоу ама ҭәашьар шкәакәа злаҳәаз 
аилаҳәара, иара убас ҩ-граммк 

агәырқәа. Уи зегьы Аик Арзума-
ниан изакәанымкәа аусеилырга-
рала макьаназы ишьақәыргылам 
а ҭ а г ы л а з а а ш ь а қ ә а  р а а н 
иааихәаз, анаҩс имаҵуратә 
ҭагылазаашьа ихы иархәаны 
аусеилы ргаанӡатәи аԥхьакырҭа 
аҿы зыҭира гәҭакыс имаз маҭәа-
рқәоуп.  Хәажәкырамза 18, 2023 
шықәса рзы Аик Арзуманиан 
заанаҵтәи аусеи лыргара аусбарҭа 
ала даанкыланы аҩнуҵҟатәи 
аусқәа Рминистрра аамҭалатәи 
аусеилыргаанӡатәи аԥхьакырҭа 
ахь днаган . Хәажәкырамза 
21, 2023 шықәсазы Аҟәатәи 
ақалақьтә Ӡбарҭа ахь игәҩароу 
игана хьала аҭакрала ахьырхәра 
изалхразы азыҳәамҭа нашьҭхоит.


